
ang memang ada tersedia disitoe speciaal boeat angetin peroetnja Engko Bek kaloe ia dateng mampir di waktoe malem boeat mengobrol aken agoelin dirinja sendiri dan boesoekin orang-orang jang ia bentji. Tapi ini sekali, koetika ia menongkrong di samping medja djoedi, hatinja merasa ketarik
meliat apesnja orang jang djadi bandar, jang saban-saban kartoe dibalik selaloe mati, hingga toempoekan oewang kertasnja jang tadi begitoe tebel, sekarang perlahan-perlahan moelai tipis. Tan Tjo Lat mengiler koetika meliat orang-orang kantongin oewangnja bandar begitoe gampang. Satjara automatisch, dengen zonder merasa lagi, djari tangannja merogoh ka dalem sakoe, dan tjaboet kaloear salembar oewang kertas dari ƒ 10 jang Jantes di lempar ka atas medja boeat toeroet pasang salah satoe kartoe di bagian jang kaliatan sedeng moedjoer.

„Ini pasangan soedah sampe tjoekoep, panggilannja tjoema lima poeloeh“, kata salah satoe pendjoedi.

„Tida perdoeli, goea maoe toeroet pasang!“ kata itoe Engko Bek.

Salah satoe pendjoedi laloe angkat oewang pasangannja, soepaja Tan Tjo Lat bisa toeroet maen.

